
Редакция бағанасы

ҚР Әділет министрі М. Бекетаевтың 2018 жылғы 24 желтоқ-
санда Үкіметтік сағатында жылжымайтын мүлікті тіркеу мәселе-
лері бойынша сөз сөйлеуі

Конституциялық және әкімшілік құқық 
Р.Қ. СӘРПЕКОВ Шет елдерде жария дауларды реттеудің ба-

лама нысандарын қолдану мәселесіне
В.Х. СЕЙТИМОВА Қазақстан Республикасының Конститу-

циялық кеңесі – отбасы мен балалықты қорғау кепілі
Ж.О. ТІЛЕМБАЕВА Заң шығармашылығындағы болжаудың 

рөлі және заңдар қолданысының құқықтық салдарын айқындау өл-
шемшарттары туралы

Р.Г. НҰРМАҒАМБЕТОВ «Конституциялық реттеу» ұғымы 
туралы білімді тарихи-құқықтық талдау

А.Б. ҚАЙЖАҚПАРОВА, Б.Б. ЕРМЕКБАЕВ Әкімшілік 
әділет жүйесінде шағымдану институттары

Азаматтық және азаматтық іс жүргізу  құқығы
Х.-Й. ШРАММ  Жария-құқықтық және жеке-құқықтық рет-

теу әдістерінің арақатынасы
Е.А. ДЮСЕНОВ, А.К. ЛЯМБЕКОВА Қоршаған ортаны 

қорғау және энергия техникалық және денсаулық сақтау (клини-
калық зерттеулер) саласындағы құқықтық ережелерді жеткізудің 
ағымдағы мәселелері

У.Е. КУДИЯРОВА Ерлі-зайыптылардың бірлесіп жазатын 
өсиетінің құқықтық табиғаты

Г.Э. ӘБДІРАСҰЛОВА Қазақстан Республикасының азамат-
тық-құқықтық ақпарат айналымы аясындағы халықаралық ынты-
мақтастығының өзекті мәселелері

Қылмыстық құқық және қылмыстық процесс
О.И. СЕМЫКИНА (Мәскеу қ.) Заңды тұлғалардың қылмы-

стық жауаптылығының онтологиясы

Халықаралық құқық және салыстырмалы 
құқықтану

Е.М. АБАЙДІЛДИНОВ Егеменді Қазақстанда халықаралық 
шарттарды орындауды конституциялық реттеу

М.Ж. КУЛИКПАЕВА Халықаралық ғарыш құқығындағы жа-
уаптылық туралы нормалар және оларды Қазақстан Республикасы-
ның ұлттық заңнамасына имплементациялау

И.А. ОРЛОВА (Санкт-Петербург қ.) Халықаралық, трансұлт-
тық және шетелдік юрисдикциялық органдардың шешімдері: мой-
ындау және орындау проблемалары

Құқықтық мониторинг
Е.М. ЕЛУБАЙ, А.Ж. ҚАЛМАҒАМБЕТОВ Қазақстан Ре-

спубликасындағы сақтандыру қызметін ұйымдастырудың кейбір 
аспектілері (құқықтық мониторингтің нәтижесі)

Қ.Ж. ҚУАНДЫҚОВ, М.Қ. ЖУСУПБЕКОВА, Р.З. АБДРАХ-
МАНОВ  Қазақстан Республикасы ауыл шаруашылығы коопераци-
ясының ұйымдастырушылық-құқықтық дамуының проблемалары

Мемлекеттік тілдегі заң шығармашылығы практи-
касынан

Т.Е. МУШАНОВ, Н.А. ХАМЗИНА Қазақ әліпбиін латын 
графикасына көшірудің кейбір мәселелері

Б.А. ШОЛАН  Халықаралық құжаттардағы терминдердің 
кейбір мәселелері

Н.А. БАЙКӘРІМОВА, Д.М. ШЫҢҒЫСБАЕВА Ғылыми 
лингвистикалық сараптаманың кейбір мәселелері туралы

А.К. МАХАМБЕТОВА, К.А. АЙНАБАЕВА Терминдерді 
біріздендіру – уақыт талабы

Жас ғалым мінбері
А.С. ТӨЛЕПБАЕВА, Т.К. МАКЕНОВ Жария құқықтық қа-

тынастардан туындайтын дауларды сотқа дейінгі реттеу институ-
тының құқықтық табиғаты

8

13

16

27

35

50

61

72

77

83

92

97

104

112

128

132

137

120

21

42

143

154



МАЗМ¦НЫ

Д.Б. АБДИЛЬДИНА Халықаралық шарттар жобаларына 
ғылыми сараптама жүргізудің кейбір ерекшеліктері туралы

Ф.П. ДОСАНОВА Жария құқықтық қатынастардан туын-
дайтын дауларды сотқа дейінгі реттеудің баламалы нысандары: 
шетелдік тәжірибе және Қазақстан Республикасында пайдалану 
перспективалары

М.Н. БАЙСАҚАЛОВА «Батыс Еуропа – Батыс Қытай» 
халықаралық транзит дәлізінің құрылуы мен жұмыс істеуінің 
құқықтық проблемалары

А.Қ. РАҚЫШЕВА  «Теміржол көлігі туралы» Қазақстан Ре-
спубликасының Заңын талдау және оны қолдану практикасы 

Ғылыми өмір хроникасы
Қазақстан Республикасы Заңнама институты Ғылыми-әдісте-

мелік кеңесінің ғылыми зерттеулердің нәтижелерін талқылау бой-
ынша кеңейтілген отырысы туралы ақпараттық хабарлама, Астана 
қ., 2018 жылғы 27 қыркүйек

 «Халықаралық сот төрелігі және интеграциялық үдерістерді 
нығайту» халықаралық конференциясы туралы ақпараттық хабар-
лама, Минск қ., 2018 жылғы 18-19 қазан 

Әкімшілік құқық бойынша «Әкімшілік құқықтағы атқа-
рушылық іс жүргізу» тақырыбындағы IX халықаралық ғылы-
ми-практикалық конференция туралы ақпараттық хабарлама, 
Астана қ., 2018 жылғы 1-2 қараша

Қазақстан Республикасы Заңнама институты Ғылыми-әдісте-
мелік кеңесінің ғылыми зерттеулердің нәтижелерін талқылау бой-
ынша кеңейтілген отырысы туралы ақпараттық хабарлама, Астана 
қ., 2018 жылғы 16 қарашада

Қазақстан Республикасы Заңнама институты Ғылыми-әдісте-
мелік кеңесінің ғылыми зерттеулердің нәтижелерін талқылау бой-
ынша кеңейтілген отырысы туралы ақпараттық хабарлама, Астана 
қ., 2018 жылғы 30 қараша 

Қазақстан Республикасының Тұңғыш Президенті күніне ар-
налған кітап көрмесі туралы ақпараттық хабарлама 

Қазақстан Республикасы Заңнама институты Ғылыми-әдісте-
мелік кеңесінің ғылыми зерттеулердің нәтижелерін талқылау бой-
ынша кеңейтілген отырысы туралы ақпараттық хабарлама, Астана 
қ., 2018 жылғы 5 желтоқсан 

Новосибирскке қызметтік сапар туралы ақпараттық хабарла-
ма, 2018 жылғы 5 желтоқсан 

Мәскеуге қызметтік сапар туралы ақпараттық хабарлама, 2018 
жылғы 6-8 желтоқсан 

Кітапхана қорына түскен басылымдар көрмесі туралы ақпа-
раттық хабарлама

 «Жаршының» мұрағат беттері
М.А. АЙЫМБЕТОВ Заң терминдері сөздігін түзудің  кейбір 

мәселелері (ҚР ЗИ Жаршысы. – №3(27)-2012. - 127-130 б.).
Б.А. ШОЛАН М.А. Айымбетовтің  «Заң терминдері сөздігін 

түзудің кейбір мәселелері» деген ғылыми жарияланымына қайта 
оралғанда

Есімнама
Ш.В. ТЛЕПИНА Құқық қорғаушысы (Р.К. Сәрпековтің туған 

күніне орай) 
Заң ғылымдарының кандидаты, доцент Ж.О. Тілембаеваның 

мерейтойына орай

А.Б. КАЙЖАКПАРОВА, Б.Б. ЕРМЕКБАЕВ Институты обжа-

ҚР Заңнама институты Лингвистика ор-
талығының НҚА және халықаралық шарттар 
жобаларына ғылыми лингвистикалық сарап-
тама секторының жетекші ғылыми қызмет-
кері Мәди Айтбенбетұлы Айымбетов «Қа-
зақстан Республикасы Заңнама институты 
Жаршысының» 2012 жылғы 3 (27) нөмірінде 
жарияланған «Заң терминдері сөздігін түзудің 
кейбір мәселелері» атты ғылыми мақаласында 
заң терминдерін түзіп, қалыптастыруға қаты-
сты бірқатар проблеманы көтеріп, оны сара-
лап шешудің  оңтайлы әдістеріне тоқталады. 
Термин қорын, оның ішінде, заң терминдерін 
жинақтап, жүйелеудің практикалық жолын, 
заң сөздігін түзудің кейбір мәселелерін ғылы-
ми-теориялық тұрғыдан негіздейді.

Мақала авторы «мемлекеттік тілде заң 
терминдері қалыптаспаған немесе өз деңгей-
інде емес, өйткені ол біріздендірілген жоқ» 
дегенге саятын пікірлерді ұшқарылық деп са-
найды және бұған қосылмайтынын ашық ай-
тады. 

Бұл пікірді біз де қолдаймыз. Тәуелсіздік 

алғаннан бері ел Парламенті ондаған кодексті, 
мыңдаған заңдар мен заңнан туындайтын ак-
тілерді қабылдаған екен. Олардың көпшілігі 
орыс тілінде әзірленгенімен, мемлекеттік тіл-
ге аударылып, осы жолда қыруар іс атқарылға-
ны ақиқат. Бұл жолма-жол аударма емес. Кез 
келген НҚА-ны кәсіби аудармашылар, тіл-
ші-ғалымдар, әртүрлі саладағы заңгерлер, де-
путаттар корпусы талдап, сараптама жасайды, 
терминдер мен сөз тіркестерін қалыптастыру 
тыңғылықты ұжымдық еңбекті қажет ететіні 
түсінікті. Осындай тиянақты ізденістің арқа-
сында ұлттық тіліміздегі заңдардың белгілі 
бір мөлшердегі қоры толыға түсті.

Автор сөздік түзудің аса күрделі іс екенін 
атап өтеді. Мәселен, заң құжаттарын аударған-
да салалық сөздік, түсіндірме сөздік, тұрақты 
тіркестер тезаурусы, атаулар сөздігі қолданы-
лады. Заңда құқық дәлдігі, норма нақтылығы, 
термин бірізділігі қатаң сақталуға тиіс. Қа-
былданып кеткен заң актілерін парақтап зер-
делегенде осы шарттардың сақталғаны, бел-
гілі бір шамада мемлекеттік заң тілінің жолға 

қойыла бастағаны байқалады. 
Жаңа терминді қолданысқа енгізген кезде 

өте мұқият болу керек деген пікір де көкей-
ге қонады. Автордың пайымдауынша, әрбір 
жаңа аталымның заң лексикасына кірігуі үшін 
оның қолданыс аясының неғұрлым кең болуы 
қажет, заңдық тұрғыдан басымдығы білініп 
тұруға тиіс. 

Мәселен, қазір қолдану жиілігі айқын-
далған «пайыз», «заңнама» терминдері ресми 
құжаттармен бірден үйлесе кеткен жоқ, «про-
цент», «заңдар» деген алғашқы нұсқасымен 
қатар қолданылып, біраз уақыт айтыс-тар-
тысқа себеп болған. Себебі, термин қолданы-
сында радикалды ұстанымды жақтаушыларға 
түбірі парсылық «пайыз» сөзінен гөрі латын 
түбірлі, үйреншікті «процент» сөзі әлдеқай-
да нақтылы әрі айқынырақ болып көрінді. Ал 
өткен тарихқа жүгінсек, әлдененің бір бөлігі, 
үлес деген ұғымнан шығатын «пай» сөзінің 
қолданыс жиілігі өз тілімізде бұрыннан да 
болған. Сондықтан, түбірі «пайдан» бастау 
алатын «пайызға» үрке қарамай, лексикамы-
зға сіңіре білуіміз қажет дейді автор. Ал қазір 
осы термин барлық салалық заңдарда қолда-
нылып жүр. Сол сияқты «заңдар» аталымы да 
«законодательство» терминіне түпнұсқалық 
балама бола алмағандықтан, «заңнама» деген 
атауды иеленіп, ұлттық реңкі бар төл сөзімізге 
айналды.

Әлемде қанша халық болса, сонша тіл 
бар екені белгілі. Қай елдің болмасын, ұлттық 
тілдің өзіндік ерекшелігі сақталмаса, өзінің 
бет-бейнесін жоғалтып, басқа тілдің жетегін-
де олпы-солпы күйінде еріп кете беретіні сөз-
сіз. Сөзжасамды қолға алғанда қазақ тілінің 
де өзіндік ерекшелігін мықтап ескеру қажет 
деген пікірді де қуаттаймыз. Осы тұста мақала 
авторы нақты мысалға жүгініп, бүгінде қолда-
нысқа енгізіліп, ана тілімізді байытып тұрған 
бірнеше сөз тіркесін мысалға келтіреді. Ай-
талық, халықаралық құжаттарға байланысты 
«рамочный закон», «рамочное соглашение» 
деген тіркестерді кезінде аудармашылар «ба-
сты заң», «бас келісім» немесе «шеңберлі заң», 
«шеңберлі келісім» деп жолма-жол аударып 
жүрді. Түптеп келгенде бұл атаудың заңдық 
мағынасы екінші бір заңға немесе келісімге 
негіз болатын заң немесе келісім деген ұғым-
ды береді. Сондықтан мұның «негіздемелік 
заң», «негіздемелік келісім» деген қазақша 
баламасын Терминком бекіткен соң, қолда-
нысқа енгізіле бастады. Сондай-ақ экономи-
калық атауларға қатысты «материнская (роди-
тельская) компания - негізгі (бас) компания», 
«родственные фирмы - төркіндес фирмалар», 
«дочерные предприятия - еншілес кәсіпорын-
дар» деген тіркестердің сәтті табылған қазақ-
ша баламалары қолданылып жүр.

Еліміз тәуелсіздік алып, халықаралық 
аренаға шыға бастағаннан бері Қазақстан 

Республикасы мен басқа елдер арасында 
әртүрлі тақырыптағы шарттар, келісімдер, 
келісімшарттар, меморандумдар, хаттамалар 
жасала бастағандықтан, аударма саласында 
да жаңа сөз тіркестері, терминдер көбейді. 
Бұларды аудару қажет пе, қажет емес пе де-
ген сұрақ туындады, осы сұрақты зерделеген 
мақала авторы оған нақты дәлел келтіре оты-
рып, жан-жақты жауап қайтарған екен. Кірме 
сөздерді аудару немесе аудармай сол күйінде 
қалдыру жөнінде автор мынадай пікір біл-
діреді. Осы жерде мақаладағы бір абзацты  
келтіре кетейік. «Бұған белгілі бір дәрежеде 
қосылуға да болады, қосылмауға да болады. 
Қосылуға болатыны – мәселен, қоғамдық са-
намызға да, тілдік қолданысымызға да әбден 
орныққан «акциз», «автономия», «агент», 
«аксиома», «акт», «акционер», «банк», «бан-
крот», «библиография», «биржа», «бригада», 
«вексель», «грант», «демократия», «донор», 
«жанр», «кредит» және т.б. осы сияқты толып 
жатқан атаулар аударылмай, тілдік қорымы-
зға әбден сіңісті болып кетті. Бұдан тіліміздің 
адам түсінбестей болып шұбарланып кеткен 
ештеңесі жоқ. Бірқатар өркениетті елдердің 
заң лексикасында бұл терминдер айна-қатесіз 
осылай алынып, кәдеге асып жүргені мәлім.».

Баламасы сәтті табылған терминдер ау-
дармасының нұсқаларын да атап өтіпті. Мы-
салы, «анализ - талдау», «анкета - сауалнама», 
«амнистия - рахымшылық», «аполитизм - бей-
саясаттық», «артерия - күретамыр», «архив 
- мұрағат», «архитектура - сәулет», «брокер 
– делдал», «конфискация - тәркілеу», «оп-
тимизация - оңтайландыру», «приватизация 
- жекешелендіру», «проспект - даңғыл», «та-
можня - кеден», «казус -  шырғалаң», «кредо 
- ұстан, ұстаным», «ссуда - несие».

Мемлекеттік терминолгиялық комиссия 
соңғы жылдары осындай жүздеген термин-
дерді бекітіп, қолданысқа енгізді. 

Автор мақаланың соңында мынадай тұжы-
рым жасайды. «...Заңның мемлекеттік тілде 
сөйлеуі үшін, жақсы сапалы сөздіктер түзу 
үшін алдымен күнделікті ресми мәтініміздің 
сапасын түзеуіміз керек. Заң жазудағы сөздік 
қорымызды молықтыру жолында тілшіміз 
бар, заңгеріміз бар, бір кісідей жұмылып жұ-
мыс жасауымыз қажет. Сөздікті ешкім ойдан 
құрастырып жасамайды. Тілдік байлығымыз-
ды құрайтын, оны дамытатын халықтың бай 
тілінің сарқылмас қазынасы – тарихи-этно 
лексикамыз бар. Соның мүмкіндігін бүгінгі 
жаңа нышандағы тың атаулармен, баламалар-
мен қоржыны молығып келе жатқан лексика-
мызбен үндестіре, үйлестіре пайдалансақ, заң 
жазатын тіліміздің де мүмкіндігі кеңейіп, тер-
мин сөздіктеріміздің де мазмұнын байытып, 
олардың қолданыстық әлеуетін нығайта түсер 
едік.».  

М.А. Айымбетов бұдан жеті жыл бұрын 

 «Жаршының»  мұрағат беттері

жазған осы мақаласында қамтылған ұсыны-
стар бүгінгі таңда кезең-кезеңмен жүзеге асы-
рылып жатыр деуге болады. 

2011 жылы Қазақстан Республикасының 
Әділет министрлігі жанындағы Заңнама ин-
ститутының құрылымында Лингвистика ор-
талығы (бұдан әрі – Орталық) құрылған еді. 
Сол уақыттан бері Орталықтың ғылыми қы-
зметкерлері Парламентке ұсынылатын заң 
жобаларына ғылыми лингвистикалық сарап-
тама жасай бастады. Парламент ресми қа-
былдап кеткен кодекстердің, салалық заңдар-
дың теңтүпнұсқалығына сараптама жасалып, 
іргелі ғылыми зерттеулер жүргізіліп келеді. 
Жалпы іргелі ғылыми зерттеулер азаматтық, 
әлеуметтік және экономикалық, қаржылық, 
шаруашылық, көлік, өнеркәсіп, құрылыс, 
байланыс, сыбайлас жемқорлық, ақпарат-
тық қамтамасыз ету, кәсіподақ, медициналық 
сақтандыру, денешынықтыру және спорт са-
лаларымен байланысты заң терминдерінің 
құқықтық-нормалық анықтамалар мен сөздік-
тер жасауға арналды. 2018 жылдан бастап 
Орталық ғылыми зерттеудің объектісі ретінде 
Қазақстан Республикасы ратификациялаған 
халықаралық шарттарды, келісімдерді, хат-

тамаларды, конвенцияларды, келісімшарттар 
мен меморандумдарды алды. Олар өздеріне 
тиесілі құжаттарды тұтастай қарап шығып, 
халықаралық терминдер мен сөз тіркестерін 
зерттеу нәтижелері бойынша тоқсан сайын 
атқарған жұмысы туралы ғылыми зерттеу 
жетекшісіне есеп беріп отырады. Нәтижесін-
де Орталық қызметкерлерінің күшімен жеке 
сөздік құрастырылып, заңға бастамашылық 
жасайтын органдардың аудармашыларына 
тарату жоспарланған. Сонымен қатар, жиі 
қолданылатын терминдер мен тұрақты тірке-
стер сұрыпталып, олардың Мемлекеттік тер-
минологиялық комиссия мақұлдаған балама-
сы «Заңнама терминдерінің қазақша-орысша, 
орысша-қазақша сөздігінің» (құрастырушысы 
– Заңнама институтының жетекші ғылыми 
қызметкері М.А. Айымбетов) кезекті басылы-
мына енгізіледі. Қазір бұл сөздіктің толықты-
рылып, редакцияланған төртінші басылымы 
дайындалып жатыр. Мұндай сараптамалық 
зерттеу заңдар мен халықаралық құжаттар-
да қолданылатын заң терминдері мен заңна-
ма ұғымдарының тезаурусын бір ізге түсіру 
арқылы аудармадағы теңтүпнұсқалықты қа-
лыптастыруға оң ықпал ететіні сөзсіз.  


